
Transcription du poème
TexteSoit bien ou mal contrainct suis de t’aymer
Et n’est vivant qui m’en scache blasmer
Car tous les biens qu’onques dieu & nature
Mirent jamais en humaine facture
Gisent en toy sans ung seul reprimer
Parquoy je crains de trop hault presumer
Mais espoir veult ma doubte reserver
M’admonnestant de prendre l’adventure
Soit bien ou mal.
Car si amour qui faict les cueurs pasmer
Vouloit ses yeulx aveugles defermer
Pour contenter la tresbelle figure
Je ne croy pas, & par ma foy je jure
Que ton servant ne se voulsist nommer
Soit bien ou mal.

Emplacement du poème
Rang dans le recueiln° 086
FoliotationD2v

